გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისია  

ბავშვთა მიმართ ძალადობის პრევენციის და რეაგირების სტრატეგიის და სამოქმედო გეგმის შექმნის
გზამკვლევი  
შესავალი

[bookmark: _Hlk10449353]ბავშვთა მიმართ ძალადობის მაჩვენებელი საქართველოში მაღალია:  გაეროს ბავშვთა ფონდის კვლევის მიხედვით (2013) საქართველოს მოსახლეობის 45% თვლის, რომ ბავშვების მიმართ ფიზიკური ძალადობა მისაღებია,  ხოლო თითქმის 60%-ს მიაჩნია, რომ დასჯის ძალადობრივი ფორმები უფრო ეფექტურია, ვიდრე არა-ძალადობრივი აღზრდის მეთოდები. კვლევამ ასევე გამოავლინა, რომ ადამიანების დიდი უმრავლესობა, მათ შორის პროფესიონალები, როგორიცაა მასწავლებლები, სოციალური მუშაკები და პოლიცია, თვლის რომ ოჯახის საქმეში სხვა არ უნდა ჩაერიოს. ეს კვლავაც უდიდეს წინააღმდეგობად რჩება ბავშვების მიმართ ძალადობის შემთხვევების გაცხადებასთან  დაკავშირებით.[footnoteRef:1] [1:  ბავშვთა მიმართ ძალადობა საქართველოში, UNICEF, 2013] 


სკოლებში არსებული სიტუაციის შესახებ სახალხო დამცველის ოფისის სპეციალურ ანგარისში   აღნიშნულია, რომ 83-დან 78 ჯგუფში ბავშვებმა განაცხადეს, რომ წარსულში მათ მიმართ განხორციელდა ფიზიკური ან ფსიქოლოგიური ძალადობა. მათი თქმით, მასწავლებლებისთვის ეს ბუნებრივი რეაქციაა მათთვის მიუღებელ ქცევაზე. 64 ჯგუფში მოსწავლეებმა ისაუბრეს თანატოლებისა და მოზრდილების მხრიდან განხორციელებული  ძალადობის განსხვავებულ ფორმებზე.[footnoteRef:2] [2:  ბავშვთა მიმართ ძალადობა ზოგადსაგანმანათლებლო დაწესებულებებში, PDO, 2017] 


დაახლოებით 2000 ბავშვი ცხოვრობს და მუშაობს ქუჩაში. ბავშვები დგანან გზაჯვარედინებზე, მეტროს სადგურებზე, მაღაზიებთან და სავაჭრო ცენტრებთან ან ეკლესიებთან ახლოს და მათხოვრობენ ან ცდილობენ სხვადასხვა ნივთების გაყიდვას ოჯახისთვის ლუკმაპურის საშოვნელად.  ეს ბავშვები ადრეული ასაკიდან ხდებიან ექსპლუატაციის და სტიგმის ობიექტები.

5-17 წლის ასაკის ბავშვების 5.8% ეკონომიკურად აქტიურია (დასაქმებული). 5-17 წლის ასაკის დასაქმებულ ბავშებს  შორის  76.5% ბიჭია. ეკონომიკურ საქმიანობაში ჩართული ბავშვები ქალაქად   1.6% და სოფლად  11.4%-ს შეადგენენ. 5-17 წლის ასაკის ბავშვების ნახევარზე მეტი (56.8%) ოჯახშია დასაქმებული, მათ შორის  გოგონების  61.3% და ბიჭების 52.8%. ამ საქმიანობას ბავშვები კვირაში 2.9 საათის განმავლობაში ეწევიან.  გოგონები საშუალოდ 1.3 საათით მეტ დროს უთმობენ საოჯახო საქმეს ბიჭებთან შედარებით, ეს განსხვავება სოფლად 1.8 საათს შეადგენს.[footnoteRef:3] [3:  შრომის საერთაშორისო ორგანიზაცია და  საქსტატი (GEOSTAT) 2016] 


ბავშვების სექსუალური შევიწროვების შესახებ ეროვნულ დონეზე არსებული მონაცემები შეზღუდულია. გაეროს ბავშვთა ფონდის შეფასებით, მთელ მსოფლიოში დაახლოებით 120 მილიონი გოგო ხვდება იძულებითი სქესობრივი კავშირის ან სხვა სექსუალური ქმედებების ობიექტი.[footnoteRef:4] ჩვეულებრივ ბავშვები იცნობენ მოძალადეებს და სექსუალური ძალადობის დიდი ნაწილი სწორედ რომანტიული ან ინტიმური პარტნიორის მხრიდან ხდება.   [4:  გაეროს ბავშვთა ფონდი, Hidden in Plain Sight: ბავშვთა მიმართ ძალადობის სტრატეგიული ანალიზი. UNICEF, New York, 2014] 


ყველა გოგონასა და ბიჭის უფლება, იყოს დაცული ძალადობის ყველა ფორმისაგან გამყარებულია ადამიანის უფლებების შესახებ საერთაშორისო კონვენციებით, მათ შორის ბავშვთა უფლებების კონვენციით (CRC), მისი 19-ე მუხლი განსაზღვრავს, რომ მხარეებმა უნდა გაატარონ ყველა შესაბამისი საკანონმდებლო, ადმინისტრაციული, სოციალური და საგანმანათლებლო ზომა, რათა დაიცვან ბავშები ფიზიკური ან ფსიქოლოგიური ძალადობის ყველა ფორმისაგან, დაზიანებისა და ზეწოლისგან, უგულებელყოფისა თუ არასათანადო მოპყრობისა და ექსპლუატაციისგან, მათ შორის სექსუალური ძალადობისგან...  

საქართველოს ბავშვის უფლებათა კოდექსის პროექტი უპირობოდ კრძალავს ბავშვის მიმართ ძალადობის ნებისმიერ ფორმას და აღიარებს ბავშვის უფლებას დაცული იყოს ფიზიკური დასჯის, ფიზიკური ან ფსიქოლოგიური ძალადობის, იძულების, დაზიანების, უგულებელყოფის, დაუდევარი მოპყრობის,  წამების, ექსპლუატაციის, ვაჭრობის, ტრეფიკინგის და ძალადობის სხვა ნებისმიერი ფორმისგან, ნებისმიერ ოჯახში, სკოლაში და სხვა ნებისმიერ ადგილას, მათ შორის, ინტერნეტ-სივრცეში.
კოდექსი პირდაპირ კრძალავს ბავშვის ფიზიკურ დასჯას, წამება ან სხვა სასტიკ, დამამცირებელ ან არაადამიანურ მოპყრობას ან სასჯელს ოჯახში, საგანამანთლებლო დაწესებულებებში, ალტერნატიული ზრუნვის მომსახურებაში, სამედიცინო ან/და ფსიქიატრიულ, ასევე, სასჯელაღსრულების დაწესებულებაში და ნებისმიერ სხვა ადგილას.

გაერთიანებული ერების ორგანიზაციის წევრმა ქვეყნებმა იკისრეს  ვალდებულება გოგონების და ბიჭების მიმართ ძალადობის აღმოსაფხვრელად, მდგრადი განვითარების მიზნების, მათ შორის ამოცანების და ინდიკატორების მხარდაჭერის შესახებ შეთანხმების გზით.   მდგრადი განვითარების ბევრი მიზანი და მათი ამოცანები ითვალისწინებს ძალადობასთან ასოცირებული რისკ ფაქტორების შემცირებას, სხვა ღონისძიებებთან ერთად მშვიდობიანი და ინკლუზიური საზოგადოების ჩამოყალიბების ხელშეწყობის (მიზანი 16), ასევე სიღარიბესთან, ჯანმრთელობასთან, განათლებასთან, უთანასწორობასა და მდგრად საზოგადოებასთან დაკავშირებული ღონისძიებების პოპულარიზაციის  გზით.  მდგრადი განვითარების ზოგი მიზანი პირდაპირ არის ორიენტირებული გოგონების და/ან ბიჭების მიმართ  ძალადობაზე (იხილეთ ცხრილი 1), და საქართველომ აიღო ვალდებულება მიაღწიოს გაზომვად პროგრესს ამ მიმართულებებით. 

ცხრილი 1
მდგრადი განვითარების მიზნების შერჩეული ამოცანები ორიენტირებულია გოგონების და ბიჭების, მათ შორის მოზარდების მიმართ ძალადობისა და მავნე პრაქტიკის დასრულებაზე.  

	[image: ]
	ამოცანა 16.1 მნიშვნელოვნად შემცირდეს ძალადობის ყველა ფორმა და სიკვდილიანობის შესაბამისი მაჩვენებლები;
ამოცანა 16.2 შეწყდეს ძალაუფლების ბოროტად გამოყენება, ექსპლუატაცია, ტრეფიკინგი და ბავშვების მიმართ ძალადობის ყველა ფორმა;

	[image: ]
	ამოცანა 5.2 ქალების და გოგონების მიმართ ძალადობის ყველა ფორმის აღმოფხვრა საჯარო და კერძო სფეროებში, მათ შორის ტრეფიკინგის და სექსუალური და სხვა ტიპის ექსპლუატაციის.  
ამოცანა 5.3 ყველა მავნე პრაქტიკის აღმოფხვრა, როგორიცაა ბავშვთა, ადრეული და იძულებითი ქორწინება და სასქესო ორგანოების დასახიჩრება.  

	ამოცანა 4. ბავშვების და შეზღუდული შესაძლებლობების ასევე გენდერული თანასწორობის მიმართ  მგრძნობიარე საგანმანათლებლო დაწესებულებების მშენებლობა და განახლება უსაფრთხო არა-ძალადობრივი, ინკლუზიური და  ეფექტური სასწავლო გარემოს შექმნის მიზნით. 



გლობალური პარტნიორობა მიზნად ისახავს ხელი შეუწყოს მთავრობებს, გაეროს სააგენტოებს, სამოქალაქო საზოგადოების ჯგუფებს, საქველმოქმედო ფონდებს და სამეცნიერო წრეებს გააქტიურონ თანამშრომლობა გოგონებისა და ბიჭების მიმართ ძალადობის აღმოფხვრის მიზნით. 2018 წლის იანვარში საქართველო შეუერთდა გლობალურ პარტნიორობას ბავშვთა მიმართ ძალადობის დასასრულებლად და 2018 წლის მარტში მიიღო გზამკვლევი ქვეყნის სტატუსი, რაც მიზნად ისახავს საერთაშორისო თანამშრომლობის განმტკიცებას და ქვეყნების დახმარებას ძალადობის წინააღმდეგ ბრძოლის ეფექტური მექანიზმების შემუშავებისას. იმისათვის, რომ ქვეყანა ჩაითვალოს გზამკვლევად, მთავრობებმა უნდა შეიმუშაონ მტკიცებულებებზე დაფუძნებული ეროვნული სამოქმედო გეგმა (NAP), რომელიც განსაზღვრავს ვალდებულებებს 3-5 წლით, და მასთან დაკავშირებული რესურსების მობილიზაციის გეგმას. სამოქმედო გეგმის შემუშავების პროცეში უზრუნველყოს კონსულტაციები ბავშვებთან ბავშთა მონაწილეობისთვის განსაზღვრული სტანდარტების შესაბამისად. 

2016 წელს, ჯანდაცვის მსოფლიო ორგანიზაციამ და სხვა საერთაშორისო პარტნიორებმა, გოგონების და ბიჭების მიმართ ძალადობის პრევენციისთვის და რეაგირებისთვის შეიმუშავეს გლობალურ მტკიცებულებებზე დაფუძნებული, ეფექტური თუ იმედისმომცემი ტექნიკური პაკეტი, სახელწოდებით - INSPIRE: შვიდი სტრატეგია ბავშვთა მიმართ ძალადობის დასრულებისთვის.  


დოკუმენტის მიზნები
გზამკვლევი  მიზნად ისახავს, ნათელი მოფინოს კონსულტაციების პროცესს, ყოველი ეტაპის მოსალოდნელ შედეგებს, უზრუნველყოს გათვალისწინებული მეთოდების გამჭვირვალობა და დაინტერესებული მხარეების მონაწილეობის კოორდინაცია. გზამკვლევის შემუშავება და მიღება ხელს შეუწყობს ურთიერთქმედების ან ანალიზის პროცესის კოორდინაციას, ყველა დაინტერესებული მხარის მონაწილეობით, რასაც შედეგად მოყვება ბავშვების მიმართ ძალადობის პრევენციის შესახებ ეროვნული სტრატეგიული დოკუმენტის და სამოქმედო გეგმის მომზადება;   

გზამკვლევი მოიცავს შემდეგს:
1. საკონსულტაციო პროცესის ძირითადი პრინციპები; 
2. ყველა დაინტერესებული მხარის მონაწილეობა;
3. კონსულტაციების ძირითადი ეტაპები;
4. მართვა და კოორდინაცია;
5. ვადები.


1. გზამკვლევის გამოყენებისა და საჯარო კონსულტაციების  ძირითადი პრინციპები 

1.1. ბავშვის, ვისთვისაც გამიზნულია სტრატეგია და სამოქმედო გეგმა, მონაწილეობის უზრუნველყოფა. სტრატეგია და სამოქმედო გეგმა შექმნილია ბავშვების მხარდასაჭერად. ბავშვების უფლებები და შეხედულებები მნიშვნელოვნად უნდა იქნას გათვალისწინებული სტრატეგიის და სამოქმედო გეგმის მომზადებისას.  
1.2. ბავშვების მიმართ ძალადობის სფეროში კვლევისა და მიღწევების გაძლიერება, შესაბამისი კანონების და რეგულაციების ანალიზი, რათა გაირკვეს რამდენად არის გათვალისწინებული ძალადობის ყველა ფორმის პრევენციისა და მასზე რეაგირების ზომები; ყველა რესურსის, საუკეთესო პრაქტიკის და გამოცდილების შეფასება. 
1.3. დაინტერესებული მხარეების რეალური ჩართულობა: მონაწილეობის და გადაწყვეტილების მიღების პროცესზე წვდომის შესაძლებლობების უზრუნველყოფა უმნიშვნელოვანესია ბავშვთა მიმართ ძალადობის პრევენციის და რეაგირების სტრატეგიის წარმატებისთვის. დაინტერესებული მხარეების აქტიური ჩართულობა მოსამზადებელ ეტაპზე იწვევს თანაგრძნობას და როლების აღიარებას ასევე საკუთრების განცდას  სტრატეგის მიმართ. მნიშვნელოვანია ბავშვების შეხედულებების გათვალისწინება. 
1.4. კონსულტაციების და დიალოგის პროცესის გამჭვირვალობა; იმისათვის რომ, კონსულტაციების საბოლოო პროდუქტი აღიარებულ იქნას დაინტერესებული მხარეების მიერ, საჭიროა უზრუნველყოფილი იქნას დაინტერესებული მხარეების ჩართულობა, რეგულარული უკუკავშირის და საკონსულტაციო პროცესის მიზნით. აქტიური მონაწილეობა გულისხმობს შეხედულებების და მოსაზრების ფართო სპექტრის მოცვას და მის შემდგომ ანალიზს.  
1.5. არასამთავრობო ორგანიზაციების წარმომადგენლების მოხალისეობრივი მონაწილოება. სტრატეგიის და სამოქმედო გეგმის მომზადებაში მონაწილე საჯარო სექტორის წარმომადგენლებთან ერთად, პროცესს მხარი უნდა დაუჭირონ არასამთავრობო სექტორის წარმომადგენლებმაც, მათი ცოდნის, ექსპერტიზის და გამოცდილების გაზიარების გზით.  აღნიშნული მოითხოვს, რომ ამ ორგანიზაციებმა თავად შეძლონ გადაწყვიტონ, თუ როგორ გამოხატონ მათი პოზიცია და აირჩიონ პროცესში მონაწილეობის ფორმა.  

2. ყველა დაინტერესებული მხარის მონაწილეობა 

კონსულტაციების პროცესი ორგანიზებული უნდა იყოს, ისე რომ მაქსიმალურად იქნას გათვალისწინებული ყველას პოზიცია. ძირითადი დაინტერესებული მხარეების ჯგუფები, შესაძლოა იყოს შემდეგი: 
· ბავშები;
· მშობლები/აღმზრდელები;
· ორგანიზაციები რომლებიც წარმოადგენენ ბავშვებს და მშობლებს, და მუშაობენ მათთან;
· შესაბამის სამინისტროებში დასაქმებულები;
· ბავშვების ინტერესების წარმომადგენლი ორგანიზაციები;
· ექსპერტები;
· ბავშვების დაცვასა და ძალადობის მსხვერპლისათვის მუნიციპალურ, რეგიონულ და ეროვნულ დონეზე მომსახურებების მიწოდებაზე პასუხისმგებლობის მქონე ინსტიტუტები; 
· სხვა სექტორებში მოქმედი ინსტიტუტები რომლებიც ბავშებთან ურთიერთობენ;  
· ბავშვების და ახალგაზრდების კეთილდღეობაზე მომუშავე კოალიცია. 

დაინტერესებული მხარეების მონაწილეობა უზრუნველყოფილი იქნება შემდეგი გზებით: 

1. სამინისტროების, პროფესიონალების და ორგანიზაციების ჩართვის მექანიზმი: საქართველოს მთავრობის 13.12.2016-ით დათარიღებული No.550  ბრძანების თანახმად, შეიქმნა უწყებათაშორისი კომისია გაეროს ბავშვის უფლებათა კონვენციის განხორციელების საკითხებზე მუშაობის მიზნით. კომისიის წევრები არიან: 

· საქართველოს მთავრობის ადამიანის უფლებათა დაცვის სამდივნო;  
· საქართველოს საგარეო საქმეთა მინისტრის მოადგილე;
· საქართველოს ოკუპირებული ტერიტორიებიდან დევნილთა, შრომის, ჯანმრთელობის და სოციალური დაცვის მინისტრის მოადგილე; 
· საქართველოს განათლების, მეცნიერების,კულტურისა და სპორტის მინისტრის მოადგილე;
· სასჯელაღსრულებისა და პრობაციის მინისტრის მოადგილე;
· საქართველოს შინაგან საქმეთა მინისტრის მოადგილე; 
· საქართველოს იუსტიციის მინისტრის მოადგილე; 
· საქართველოს ფინანსთა მინისტრის მოადგილე; 
· საქართველოს ოკუპირებული ტერიტორიებიდან იძულებით გადაადგილებულ პირთა და ლტოლვილთა მინისტრის მოადგილე;
· საქართველოს თავდაცვის მინისტრის მოადგილე;
· საქართველოს კულტურისა და ძეგლთა დაცვის მინისტრის მოადგილე;
· პრემიერ მინისტრის თანაშემწე ადამიანის უფლებათა დაცვისა და გენდერული თანასწორობის საკითხებში; 
· საქართველოს უზენაესი სასამართლო;
· საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტი;
· საქართველოს მთავარი პროკურატურა;
· სსიპ - იურიდიული დახმარების სამსახური;
· საქართველოს სახალხო დამცველი (სახალხო დამცველის აპარატი);
· გაეროს ბავშვთა ფონდის წარმომადგენელი საქართველოში;
· კოალიცია ბავშვებისა და ახალგაზრდების კეთილდღეობისთვის;
· არასამთავრობო ორგანიზაცია "პარტნიორობა ადამიანის უფლებებისათვის";
· არასამთავრობო ორგანიზაცია - "საქართველოს სოციალურ მუშაკთა ასოციაცია“;
· არასამთავრობო ორგანიზაცია - "წამების მსხვერპლთა ფსიქო-სოციალური და სამედიცინო რეაბილიტაციის ცენტრი“.
სამუშაო ჯგუფის თავმჯდომარე არის  საქართველოს მთავრობის ადამიანის უფლებათა დაცვის სამდივნო, რომლის პასუხისმგებლობა არის ჯგუფისა და მისი შეხვედრების მართვა. ჯგუფის თავმჯდომარემ შესაძლოა მიიღოს იმ ორგანიზაციების მოსაზრებები და შეთავაზებები რომელთა წარმომადგენლები არ არიან მის შემადგენლობაში. ჯგუფის თავმჯდომარეს წამყვანი როლი აქვს გადაწყვეტილების მიღებისას კონსენსუსის მიღწევაში.  

2. თანასწორი მონაწილეობა კომისიაში: სამუშაო ჯგუფის ყოველ წევრს აქვს უფლება გამოხატოს თავისი მოსაზრება, წარმოადგინოს მისი მოსაზრება და გააკეთოს კომენტარი ჯგუფის სხვა წევრების წინადადებებზე. მონაწილეების მიერ გამოთქმული მოსაზრება განიხილება როგორც მათ მიერ წარმოდგენილი უწყების/ორგანიზაციის პოზიცია. 
3. საკონსულტაციო პროცესის ყველა მონაწილის მოსაზრების პატივისცემა: საქართველოს მთავრობის ადმინისტრაციის სამდივნომ  მოამზადებს ყველა შეხვედრის ანგარიშს. კომისიის ყველა მონაწილეს უფლება აქვს გამოხატოს მისი მოსაზრება. 
4. კონსულტაციები ბავშვებთან და მშობლებთან: ბავშვებისა და მშობლების ჯგუფებთან კონსულტაციები, რომლებისთვისაც იქმნება სტრატეგია და სამოქმედო გეგმა, განსაკუთრებით მნიშვნელოვანია. ამ ჯგუფებს ჩვეულებრივ არ აქვთ პირდაპირი წვდომა საჯარო დებატებზე (ძირითადად მათ წარმოადგენენ მათი უფლებების დაცვაზე მომუშავე ჯგუფები). სტრატეგია და სამოქმედო გეგმა სხდომას უნდა წარედგინოს ნათლად და გასაგებად, ისე რომ კომისიისთვის გასაგები იყოს ყოველი მოსაზრება და შეძლოს მისი დამტკიცება. დოკუმენტებთან დაკავშირებული წინადადებები და კომენტარები   კომისიის სხდომაზე განიხილება.  
5. ფართო საჯარო დისკუსია და კონსულტირება: უზრუნველყოფილი იყოს ფართო საზოგადაოების წვდომა სტრატეგიასა და სამოქმედო გემაზე შემუშავების პროცესში.


3. მოქმედების ეტაპები 

3.1. მოლაპარაკებები პროცესსა და პრინციპებთან დაკავშირებით - გზამკვლევის განხილვა და  დამტკიცება უწყებათაშორისი კომისიის მიერ;
3.2. ბავშვთა მიმართ ძალადობა, სიტუაციის მიმოხილვა:
· სიტუაციის მიმოხილვისთვის მეთოდოლოგიის და ინსტრუმენტების შემუშავება;
· [bookmark: _GoBack]სამაგიდო მიმოხილვა არსებული ვითარების გასაგებად;
· კონსულტაციები ბავშვებთან;
· სამდივნო კოორდინირებას უწევს მონაცემების შეგროვებას უწყებათაშორისი კომისიის და ბავშვების და ახალგაზრდობის კეთილდღეობისთვის კოალიციის წევრებს შორის;
· მონაცემთა ანალიზი;
· მონაცემები სტრუქტურირება სტრატეგიის და სამოქმედო გეგმისთვის (INSPIRE ჩარჩო);
· შუალედური შედეგების წარდგენა უწყებათაშორისი კომისიისთვის და სტრატეგიისთვის მთავარი მიმართულებების განსაზღვრა.
3.3. ბავშვთა მიმართ ძალადობის პრევენციის და რეაგირების სტრატეგიის შემუშავება და დამტკიცება საქართველოს მთავრობის მიერ;
· სტრატეგიის შექმნა მოხდება სამუშაო ჯგუფის ფარგლებში; 
· სტრატეგია დასამტკიცებლად წარედგინოს საქართველოს მთავრობას;
· სტრატეგიის შემუშავების პროცესში უწყებათა შორისი კომისიას განხილვისთვის წარედგინება სამუშაო და საბოლოო ვერსია.
3.4. ეროვნული სამოქმედო გეგმა:
· მტკიცებულებაზე დაფუძნებული მულტი სექტორული ეროვნული სამოქმედო გეგმის მომზადება სამუშაო ჯგუფის ფარგლებში;
· მულტი სექტორული კოორდინაციის ხელშეწყობა;
· ბავშვების მონაწილეობის უზრუნველყოფა; 
· სამოქმედო გეგმის დამტკიცება მოხდეს უწყებათაშორისი კომისიის ფარგლებში.
3.5. განხორციელება:
· ყველა დაინტერესებულ მხარეს შორის კონსენსუსის მიღწევა;
· ინფორმაციის და მტკიცებულებების უწყვეტი გაზიარება;
· ინტერვენციის დაგეგმვა (ან რე დიზაინი);
· ფინანსური მხარდაჭერის განსაზღვრა პირველად ეროვნულ დონეზე,   საერთაშორისო დონეზე არსებული რესურსების მოძიება;
· ინტერვენციების ადაპტირება ადგილობრივი კონტექსტისთვის;
· ეროვნული სამოქმედო გეგმის განხორციელება სხვადასხვა მონაწილეების მიერ. 
3.6. მონიტორინგი & შეფასება 
· უწყვეტი მონიტორინგი და შეფასება;
· გაზომვის შერეული მეთოდების და მიდგომების გამოყენება; 
· ინტერვენციების ადაპტირება და ეროვნული გეგმის მორგება საჭიროების მიხედვით. 


4. პროცესის მართვა და კოორდინაცია 

გზამკვლევის მიზნების მისაღწევად   საჭიროა მართვის, კოორდინაციის, ინფორმაციის გაცვლის გამჭვირვალე და ნათლად განსაზღვრული მექანიზმი. სტრატეგიის და სამოქმედო გეგმის მომზადების პროცესში, ყველა ორგანიზაციამ  უნდა გაუცვალოს ერთმანეთს  ინფორმაცია და გაიაროს კონსულტაციები. ბევრი მონაწილის ჩართულობა ართულებს  საკონსულტაციო პროცესის მართვას, ორგანიზებას და კოორდინირებას.  

უწყებათაშორისი კომისიის წევრები
უწყებათაშორისი კომისია აერთიანებს სხვადასხვა უწყებების და ორგანიზაციების წარმომადგენლებს. ჯგუფის წევრებმა უნდა გამოხატონ პოზიცია განსახილველ საკითხებთან დაკავშირებით, მიიღონ მონაწილეობა ჯგუფის შეხვედრებში და სხვა მონაწილეებს გაუზიარონ ინფორმაცია.  პოზიციების წინასწარი კოორდინირება მათ მიერ წარმოდგენილ ორგანიზაციებში,  ასევე წევრების  პასუხისმგებლობაა. წევრებმა ასევე უნდა წარმოადგინონ სტატისტიკა და ყველა საჭირო ინფორმაცია,  ბავშვთა მიმართ ძალადობის მიმართულებით არსებული პროგრამების, რესურსების და ზოგადად გამოცდილების შესახებ.  

ჯგუფის თავმჯდომარე
გუფის მართვას ახორციელებს მისი თავმჯდომარე. თუ თავმჯდომარე პირადად ვერ მონაწილეობს შეხვედრაში, ინიშნება მოადგილე. 

სამდივნო
სამდივნო პასუხისმგებელია პროცესის ორგანიზებასა და ტექნიკურ  მხარდაჭერაზე, მას ასევე აქვს შემდეგი ფუნქციები:  
· ანგარიშების მომზადება;
· შეხვედრის ოქმების მომზადება; 
· მოსაზრებების შეჯამება და დისკუსიისთვის მასალების მომზადება; 
· ჯგუფის შეხვედრებში მონაწილეობა; 
· სხვადასხვა მონაწილეების პოზიციების შეჯერების ხელშეწყობა, საკონსულტაციო პროცესში. 

5. ვადები

საკონსულტაციო პროცესის ეტაპების განხორციელების ვადები:  

ბავშვთა მიმართ ძალადობის პრევენციის და მასზე რეაგირების მდგომარეობის მიმოხილვა - სექტემბერი- ოქტომბერი 2019
· სიტუაციის მიმოხილვის მეთოდოლოგიის შემუშავება და დამტკიცება
· სამაგიდო სამუშაოები
· შეფასების ფორმის მომზადება და დამტკიცება  
· მონაცემების შეგროვება და ანალიზი
· მონაცემების სტრუქტურულ ფორმაში მოყვანა 

სტრატეგიის შემუშავება - ნოემბერი - თებერვალი 2020
· სტრატეგიის მომზადება;
· კონსულტაციები პირველ ვერსიასთან დაკავშირებით, როგორც მეორე ნაწილშია აღწერილი;  
· კომენტარების და წინადადებების შეჯამება;
· სტრატეგიის დასრულება და დამტკიცება. 

სამოქმედო გეგმის შემუშავება - მარტი- მაისი 2020
· სამოქმედო გეგმის პროექტის მომზადება;
· კონსულტაციები პირველ ვერსიასთან დაკავშირებით, როგორც მეორე ნაწილშია აღწერილი;  
· კონსულტაციები  INSPIRE სამუშაო ჯგუფთან და წევრების რეკომენდაციების გათვალისწინება;  
· კომენტარების და წინადადებების შეჯამება, სტრატეგიის დასრულება და დამტკიცება.
 
გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორისი კომისიის შეხვედრები: ოქტომბერი 2019- იანვარი-თებერვალი 2020

